
YEVROPA TAJRIBASI
ORCID:0000-0002-3389-1570

Bisenbayev Sharyar Kuanishbayevich
Qoraqalpoq davlat universiteti mustaqil izlanuvchisi   

Annotatsiya: Mazkur tadqiqot ishida Yevropa mamlakatlarida QQSni qo‘llanishi ko‘rib chiqilgan. QQS ma’murchiligiga 
oid ilmiy adabiyotlarning sharhi amalga oshirilgan. Maqolada QQSning mohiyati, soliq to‘lovchilar tarkibi va soliq solish 
bog‘liq boshqa masalalar tahlil qilingan. Tahlil natijasida tegishli xulosalar shakllantirilgan.

Kalit sо‘zlar: tadbirkorlik subyekti, tovar aylanmasi, soliq solish, QQS, soliq stavkasi, soliq imtiyozlari.
Abstract: This study examines the application of VAT in European countries. A review of scientific literature on VAT admin-
istration was conducted. The article analyzes the essence of VAT, the composition of taxpayers and other issues related 
to taxation. As a result of the analysis, appropriate conclusions were drawn.

Key words: business entities, goods turnover, taxation, VAT, tax rate, tax benefits.

Аннотация: В данном исследовании рассматривается применение НДС в европейских странах. Проведен обзор 
научной литературы по администрированию НДС. В статье анализируется сущность НДС, состав налогоплатель-
щиков и другие вопросы, связанные с налогообложением. В результате анализа были сделаны соответствующие 
выводы.
Ключевые слова: субъекты предпринимательства, товар оборот, налогообложение, НДС, налоговая ставка, нало-
говые льготы. 

K I R I S H
Qo‘shilgan qiymat solig‘i (QQS) turli mamlakatlarda keng qo‘llaniladigan tovar va xizatlarni ishlab chiqarish 

va realizatsiyasida yaratilgan qo‘shilgan qiymatga soliq solish shaklidir. Ishlab chiqaruvchi (sotuvchi) tomonidan 
olingan soliq summasi budjetga to‘lanadi, lekin u ilgari sotib olgan tovarlar yoki xizmatlar narxiga kiritilgan soliq 
summasi chegirib tashlanadi. QQS bilvosita soliq hisoblanadi, chunki soliq summasi tovar va xizmatlar narxiga 
kiritiladi va iste’molchi tomonidan sotib olinganda sotuvchiga to‘lanadi, u o‘z navbatida soliqni davlat budje-
tiga to‘laydi. Egri soliqqa tortish nazariyasi va amaliyotining rivojlanishi soliqning mutlaqo yangi turi qo‘shilgan 
qiymat solig‘i (QQS)ning paydo bo‘lishiga olib kelgan. Yevropa mamlakatlarida soliq solish obyekti sifatida 
qo‘shilgan qiymat kabi ko‘rsatkichdan foydalanish zarurati umumiy bozorning yuzaga kelishi bilan bog‘liq edi. 
Yevropa mamlakatlarida QQSning keng qo‘llanishi, qaysiki QQS Yevropa Ittifoqiga (YEI) a’zo mamlakatlar 
uchun asosiy bilvosita soliq sifatida tasdiqlangan va kelajakda YEI qo‘shilish niyatida bo‘lgan davlatlar uchun 
majburiy shart sifatida belgilagan I va III Direktivlarini 1967-yilda qabul qilishni tezlashtirgan.

M A V Z U G A  O I D  A D A B I Y O T L A R  S H A R H I
Bugungi kunda qo‘shilgan qiymat solig‘i (QQS) bo‘lgan 170 dan ortiq mamlakatlarning deyarli barchasida 

QQS qo‘llanlidadigan bo‘lsada, rivojlangan mamlakatlarda nisbatan qo‘llanish sohasi va soliq stavkalarining 
masshtabi kengroqdir. Yevropa hamjamiyati boshidanoq bilvosita soliqqa tortishni uyg‘unlashtirishga katta 
e’tibor qaratdi, chunki chunki Yevropa integratsiyasi asoschilarining fikriga ko‘ra, tovarlar, ishlar va xizmatlarning 
erkin harakatlanishiga jiddiy to‘siq bo‘lishiga  bilvosita soliqqa tortishni tartibga solishdagi nomuvofiqliklar 
sabab bo‘lishi mumkin. Natijada, bilvosita soliqqa tortishni uyg‘unlashtirish Yevropa hamjamiyati to‘g‘risidagi 
shartnomada Yevropa integratsiyasining alohida vazifasi sifatida belgilandi[1]. YEIda bilvosita soliqqa tortishni 
uyg‘unlashtirishda asosiy o‘rinni qo‘shilgan qiymat solig‘i egallaydi, chunki u davlatlararo darajada soliqlarni 
uyg‘unlashtirishning asosiy instrumentlaridan biri hisoblanadi. Soliqlarni uyg‘unlashtirish konsepsiyasi yagona 
Yevropa iqtisodiy makonini yaratish jarayonida paydo bo‘lgan va boshqa mintaqaviy davlatlararo tuzilmalar 
doirasida yanada rivojlangan [2]. Ushbu global vazifani amalga oshirish uchun QQSni hisoblash tamoyillarini uni-
fikatsiya qilish va QQS stavkalari va boshqa bilvosita soliqlarning yaqinlashishini ta’minlash zarur edi. Bugungi 
kunda QQS dunyoning 137 mamlakatida amal qilib, mazkur soliq ko‘pchilik rivojlangan mamlakatlarning soliq 

tizimlarida keng qo‘llanilishini natijasida, aylanmada soliqni samarali ravishda siqib chiqaradi va savdo solig‘i 
qiymatini sezilarli darajada kamaytirgan[3].

2010-yil 1-yanvardan kuchga kirgan qo‘shilgan qiymat solig‘i bo‘yicha YEI qonunchiligiga kiritilgan so‘nggi 
tuzatishlarni ko‘rib chiqiladigan bo‘lsa, ushbu o‘zgarishlar natijasi “QQS to‘plami”, deb nomlanuvchi Yevropa 
Ittifoqi Kengashining 2008/8/ES, 208/9/ES va 2008/117/ES Direktivalar hisoblanadi [4]. Ushbu o‘zgarishlar 
to‘plami xalqaro savdoda QQS tizimini soddalashtirish va takomillashtirish hamda firibgarlikka qarshi kurashish 
maqsadida kiritilgan bo‘lib, barcha YEI mamlakatlarida kuchga kirgan va o‘z ichiga quyidagilarni qamrab olgan: 
xizmatlar ko‘rsatish joyini aniqlashning yangi qoidalari; Xalqaro xizmatlar va tovarlarga nisbatan ESLga o‘zgar-
tirishlarni ko‘rsatuvchi majburiy Yevropa Konsolidatsiyalangan Deklaratsiyasi (Obligatory European Sales 
List-ESL); YEI a’zo boshqa davlatlarda to‘langan QQS uchun elektron shaklda QQSni qaytarishning yangi 
tartibi [5]. Shunday qilib, QQS bo‘yicha eng muhim o‘zgarish xizmatlar ko‘rsatish joyini aniqlashning yangi 
tartibini o‘rnatishdir. Endi xizmatlarning aksariyat turlari buyurtmachining (iste’molchi) joylashgan joyida (avval-
gidek pudratchi emas) xizmat ko‘rsatish shartnomasi bo‘yicha taqdim etiladi[6]. Shuning uchun bunday hollarda 
xizmatlarni sotish buyurtmachining mamlakatida QQSga tortiladi.

Yangi qoidalarning maqsadi QQS ko‘rsatilgan xizmatlarni yetkazib beruvchilar emas, balki xizmatlar 
iste’molchisi joylashgan mamlakatda to‘lanishini ta’minlashdan iborat. Natijada, YEI mamlakatlarida buyurt-
machi kompaniyalar QQSni hisobga olish qoidalariga muvofiq xorijiy kontragent tomonidan ko‘rsatiladigan 
xizmatlarning asosiy qismi uchun QQSni hisobga olishlari kerak bo‘ladi[5]. Ushbu umumiy qoida soliq to‘lovchi 
bo‘lgan buyurtmachilar (Business to Business yoki B2B) va soliqqa tortiladigan shaxs tomonidan soliq solin-
maydigan shaxsga xizmatlar ko‘rsatish  (Business to Customer ili B2C) holatlari uchun farq qiladi. Oxirgi holatda 
qoida o‘zgarmasdan qolgan, ya’ni xizmatlar ko‘rsatish joyi xizmalarni ko‘rsatuvchi joylashgan joyi hisoblanadi. 
Soliq solinadigan shaxs soliqqa tortilmaydigan shaxsga (B2C) xizmatlar ko‘rsatgan taqdirda, QQS xizmat 
ko‘rsatuvchi tomonidan o‘z mamlakatining budjetiga to‘lanadi, u soliq summasini schot-fakturaga kiritadi. Biroq 
bu holatda ham, taqdim etish joyi yetkazib beruvchining joylashgan joyi bo‘lmagan ayrim turdagi xizmatlar 
mavjud. Bularga xizmatning mohiyatini belgilaydigan asosiy harakatlarni ko‘rsatish joyida ko‘rsatiladigan vosi-
tachilik xizmatlari; tovarlarni tashish bo‘yicha xizmatlar va boshqalar kiradi[7]. 

YEI doirasida Yevropa QQS istiqbollariga kelsak xalqaro savdoda QQSni undirishning yagona tizimiga o‘tish 
rejalashtirilmoqda, bunda soliq belgilangan tovarlar ishlab chiqarilgan joyda emas, balki tovar yetkazib berish 
mo‘ljallangan joydan undiriladi. Bu shuni anglatadiki, tovarlarni bir Yevropa davlatidan boshqasiga sotishda 
sotuvchi tovar narxiga QQSni qo‘shib qo‘yadi va xaridor to‘langan QQS miqdorida xuddi mamlakat ichida savdo 
qilganda soliq imtiyozini oladi[8].Natijada, ichki va YEI ichidagi savdo uchun QQS hisobi va hisoboti aynan bir 
xil tarzda amalga oshiriladi, bu esa YEI ichidagi savdo uchun tranzaksiya xarajatlarini kamaytirishga olib keladi. 
Bu bojxona chegaralarini bekor qilish bilan birga chinakam umumiy Yevropa bozorini yaratishda muhim omil 
bo‘lib hisoblanadi. Shu bilan birga, ushbu tizim umumiy bozor mafkurasiga mos keladi, unga ko‘ra QQS to‘la-
nadigan tovarlar va xizmatlar YEI doirasida erkin muomalada bo‘ladi va QQSning o‘zi mohiyatan milliy emas, 
balki umumyevropa solig‘idir.

T A D Q I Q O T  M E T O D O L O G I YA S I
Tadqiqot ishida QQSni qo‘llash bo‘yicha ilmiy adabiyotlar va ushbu sohadagi tadqiqotlar o‘rganilgan va 

ilmiy adabiyotlar sharhi amalga oshirilgan. Nazariy va amaliy nuqtayi nazardan YEI mamlakatlarida QQS soliq 
ma’murchiligini tahlili amalga oshirilgan. Tahlilda QQS to‘lovchilari va ularni ro‘yxatga olish tartibi, QQS soli-
nadigan operatsiyalar tarkibi, soliq solishdan ozod qilingan toifalar va soliq stavkalari bilan bog‘liq masalalar 
ko‘rib chiqilgan. Tadqiqotda ilmiy abstraksiya, tahlil va sintez, induksiya va deduksiya, tasviriy statistika, ekspert 
bahosi, analiz kabi usullardan foydalanildi.

T A D Q I Q O T  N A T I J A L A R I  V A  T A H L I L I
YEIda QQS to‘lovchilari yuridik shaxslar va biznes sohasidagi tadbirkorlik subyektlari, ya’ni, korxonalar, 

xususiy tadbirkorlar va yakka tartibdagi tadbirkorlardir. Xususiy shaxslar ko‘p hollarda QQS to‘lovchilari emas, 
chunki ular tadbirkorlik faoliyatini amalga oshirmaydilar (garchi transport va ko‘chmas mulkni sotish uchun 
ma’lum istisnolar mavjud bo‘lsa ham). YEIda QQS tovarlarni sotish va xizmatlarni ko‘rsatishni o‘z ichiga olgan 
juda keng turdagi operatsiyalarga nisbatan qo‘llaniladi. YEIda QQS solingan operatsiyalarga quyidagilar kiradi: 

1. YEI hududida tovarlarni sotish bilan bog‘liq barcha operatsiyalar, shu jumladan, uchinchi mamlakat-
lardan tovarlar importi;

2. YEIda turli xil xizmatlarni taqdim etish, jumladan konsalting, transport va logistika xizmatlari, axborot 
texnologiyalari xizmatlari, qurilish, restoran xizmatlari va boshqalar;

3. YEIga a’zo turli davlatlar o‘rtasida tovarlar va xizmatlarni realizatsiyasi;

S4. YEIda QQS bo‘yicha ro‘yxatdan o‘tgan kompaniyalar o‘rtasidagi operatsiyalar.

QQS solig‘idan to‘liq ozod qilingan yoki ularga nisbatan pasaytirilgan stavkalar qo‘llaniladigan tovarlar 
va xizmatlar toifalari mavjud bo‘lib, masalan, YEIdan tashqarida tovarlar va xizmatlar eksportiga odatda QQS 
solinmaydi va oziq-ovqat, tibbiy xizmatlar yoki kitoblar kabi tovarlar yoki xizmatlarning ayrim toifalari uchun 
maxsus QQS rejimlari va stavkalari mavjud. YEI mamlakatlarida QQS to‘lanadigan operatsiyalarni amalga 
oshiruvchi tadbirkorlik subyektlari QQS to‘lovchi sifatida ro‘yxatdan o‘tishlari lozim. QQSni ro‘yxatdan o‘tka-
zish qoidalari YEIda farq qiladi. Yevropada QQS to‘lovchi sifatida ro‘yxatdan o‘tish ham majburiy, ham ixtiyoriy 
asosda bo‘lishi mumkin. Majburiy QQSni ro‘yxatdan o‘tkazish, agar YEIda yillik realizatsiya hajmi belgilangan 
chegaralardan yuqori bo‘lganda o‘rnatiladi. Ushbu chegaralar kompaniya ro‘yxatdan o‘tgan mamlakatga bog‘liq 
va yiliga 15000 yevrodan 100000 yevrogacha bo‘lishi mumkin. Biroq, agar tadbirkorlik subyektining yillik tovar 
aylanmasi har bir YEIga a’zo davlat tomonidan belgilangan chegaradan oshib ketmagan holatda, QQS to‘lovchi 
sifatida ro‘yxatdan o‘tish majburiy hisoblanmaydi, ya’ni ixtiyoriy deb hisoblash mumkin. Bundan tashqari, YEIda 
QQS bo‘yicha ro‘yxatdan o‘tgan kompaniyalar soliq hujjatlarini, shu jumladan schot-fakturalarni va QQS hiso-
botlarini saqlash va hisobga olish bilan bog‘liq qoidalarga rioya qilishlari talab qilinadi.

QQS to‘lovchisi sifatida ro‘yxatdan o‘tish uchun kompaniya joylashgan mamlakatning tegishli soliq organ-
lariga murojaat qilishini lozim bo‘lib, rasmiylashtirish muddati o‘rtacha 10–14 kunni tashkil qiladi. Kompaniya 
joylashgan mamlakatga va ushbu mamlakatning soliq xizmati tomonidan belgilangan talablarga qarab, hujjatlar 
ro‘yxati farq qilishi mumkin. Biroq, odatda, quyidagi hujjatlarni taqdim etish talab qilinadi: QQS to‘lovchisi sifa-
tida ro‘yxatdan o‘tkazish to‘g‘risidagi ariza; kompaniyaning ta’sis hujjatlarining nusxasi; kompaniya rahbarining 
pasporti nusxasi; kompaniyaning manzilini tasdiqlovchi hujjat; kompaniyaning faoliyat turi va sotish hajmi 
to‘g‘risidagi ma’lumotlar [9].

Ammo umuman olganda, QQSni ro‘yxatdan o‘tkazish quyidagi hollarda talab qilinadi:
1. QQSga tortiladigan operatsiyalar bo‘yicha yillik aylanma belgilangan chegaradan yuqori bo‘lsa. Yillik 

aylanmaning belgilangan chegarasi mamlakatlar bo‘yicha turlichadir. Masalan,  operatsiyalar bo‘yicha 
yillik aylanma chegarasi Germaniyada aylanma chegarasi 175000 yevroni, Fransiyada esa 33200 yevroni 
tashkil qiladi.  

2. Agar kompaniya YEIning bir nechta mamlakatlarida QQS solingan operatsiyalarni amalga oshiradigan 
bo‘lsa.

3. Agar kompaniya YEIning boshqa mamlakatlaridagi kompaniyalar bilan QQS soliqqa tortiladigan operatsi-
yalarni amalga oshirsa.
Korxona QQS to‘lovchisi sifatida ro‘yxatdan o‘tgandan keying, amalga oshirilgan operatsiyalarning hisobini 

o‘zi joylashgan joyda olib borishi va soliq organlariga belgilangan muddatlarda, ko‘pincha har chorakda yoki 
oyda bir marta soliq deklaratsiyasini taqdim etishi shart.

1-jadval. Yevropa mamlakatlaridagi 2023-yildagi QQS stavkalarining tarkibi [9]

Mamlakatlar
QQS stavkalari (%da)

standart imtiyozli stavkalar minimal

Avstriya 20 13 10

Belgiya 21 12 6

Bolgariya 20 9

Vengriya 27 18 5

Germaniya 19 7

Gretsiya 24 13 6

Daniya 25

Irlandiya 23 9 13,5 4,8

Ispaniya 21 10 4

Italiya 22 10 5 4

Kipr 19 9 5

Latviya 21 12 5

Litva 21 9 5

Luksemburg 16 13 7 3

Malta 18 7 5

Niderlandiya 21 9

Polsha 23 8 5

Portugaliya 23 13 6

Ruminiya 19 9 5

Slovakiya 20 10

Sloveniya 22 5 9,5

Finlyandiya 24 14 10

Fransiya 20 10 5 2,1

Xorvatiya 25 13 5

Chexiya 21 15 10

Shvetsiya 25 12 6

Estoniya 20 9

YEIda umumiy minimal QQS stavkasi 15% ni tashkil qiladi, ammo yakuniy stavkalar har bir mamlakatda 
alohida belgilanadi. Shunday qilib, Yevropadagi mamlakatlarda  QQS stavkalari 16% dan 27% gacha oraliqda 
o‘zgarib turadi. Misol uchun, Yevropada eng past QQS stavkasi Luksemburgda o‘rnatilgan bo‘lib, soliq stavkai 
16%ni, Vengriyada esa eng yuqori stavkasi 27% belgilangan. YEIda o‘rtacha QQS stavkasi va eng keng tar-
qalgan stavkasi 20–21% ni tashkil qiladi. Ba’zi mamlakatlar oziq-ovqat yoki kitoblar kabi tovarlarning ayrim 
toifalari uchun soliq stavkalari pasaytirilgan. YEIda QQSning minimal stavkalari 5% dan past bo‘lib,  ushbu 
chora-tadbirlar muayyan tarmoqlar yoki ijtimoiy guruhlarni qo‘llab-quvvatlashga qaratilgan (1-javdal).

Mazkur soliq bo‘yicha pasaytirilgan stavkalardan tashqari, YEI mamlakatlarida QQS solig‘idan to‘liq ozod 
qilish amaliyotini ham qo‘llaydi. Shunday qilib, Yevropada QQSdan to‘liq ozod qilish odatda ma’lum bir mam-
lakatda jamiyat yoki biznes uchun alohida ahamiyatga ega bo‘lgan tovarlar va xizmatlarning ayrim toifalariga 
nisbatan qo‘llaniladi. Ammo agar QQSdan to‘liq ozod qilish qo‘llanilishi mumkin bo‘lgan toifalarni umumlashti-
radigan holda, quyidagilarni ajratib ko‘rsatish mumkin:
1. tibbiy xizmatlar (konsultatsiyalar, operatsiyalar, davolash va boshqa tibbiy muolajalar);
2. ta’lim (maktablar, universitetlar va o‘quv markazlari);
3. bank, sug‘urta va moliyaviy xizmatlar;
4. uzoq muddatli yashash uchun ijaraga beriladigan uy-joylar (msalan, kvartiralar va uylar)
5. davlat organlari yoki munitsipalitetlar tomonidan ko‘rsatiladigan davlat xizmatlari (pochta xizmatlari yoki 

madaniy xizmatlar);
6. ijtimoiy xizmatlar, masalan, muhtojlarga yordam ko‘rsatadigan xayriya tashkilotlari yoki muassasalar 

tomonidan taqdim etiladigan xizmatlar;
7. YEIdan tashqariga bo‘lgan tovarlar va xizmatlar eksportiga;

Shuni ta’kidlash kerakki, davlatlarda har yili QQS stavkalarini o‘zgartirishi mumkin va pasaytirilgan 
stavkalarni qo‘llash qoidalari mamlakatdagi iqtisodiy vaziyatga va ma’lum bir tovar va xizmatga bo‘lgan ehti-
yojga bog‘liqdir.

QQS bo‘yicha hisob-kitoblarni optimallashtirish tadbirkorlik subyektlari uchun muhim vazifalardan hisobla-
nadi, chunki stavkalarni to‘g‘ri tanlash moliyaviy oqimlarga va soliq yukiga sezilarli ta’sir ko‘rsatishi mumkin. 
QQS stavkalarini samarali tanlashda quyidagilarga e’tibor berishingiz kerak: faoliyat bilan bog‘liq soliq qonun-
chiligini chuqur o‘rganib chiqish biznesga qaysi qoidalar qo‘llanilishini tushunish imkonini beradi; Kompaniya 
tomonidan realizatsiya qilinadigan barcha tovar va xizmatlarni QQS solinishidan kelib chiqqan holda  (standart 
stakada, pasaytirilgan stavkada va ozod qilingan ) alohida hisobini yuritish; pasaytirilgan stavkada soliq soli-
nadigan tovarlar va xizmatlar iste’molchilar talabini va raqobatbardoshlikni oshishiga olib keladi; QQS bo‘yicha 
ro‘yxatdan o‘tgan B2B shaklidagi faoliyatini amalga oshiradigan kompaniya uchun teskari soliq solish usulidan 
(reverse charge) foydalanishni samarali hisoblanib, bu mijozlar uchun hisob-fakturalarga QQSni qo‘shmaslik 
imkonini beradi, biroq budjetga to‘lanadigan soliqni to‘g‘ri hisobga olgan holda; Xorijda QQSni hisobga olish 
uchun maxsus dasturlar va tizimlardan foydalanish soliqni hisoblash va to‘lash jarayonini sezilarli darajada 
soddalashtirishi mumkin bo‘lib, shu bilan birga, buxgalteriya hisobini va soliq majburiyatlarini to‘g‘ri va to‘liq 
bajarish imkoniyatini beradi.

batbardosh bo‘lishga erishish mumkin. Biroq, moliyaviy jarimalar va penyalar shaklida salbiy oqibatlarga olib 
kelmaslik uchun barcha soliq qonunlari va talablariga rioya qilish muhim hisoblanadi.

X U L O S A  V A  T A K L I F L A R
Shunday qilib, bugungi kunda YEI doirasida statistik ma’lumotlarni to‘plash va yig‘ilgan qo‘shilgan qiymat 

solig‘ini qayta taqsimlashning markazlashtirilgan tizimini joriy etish zaruriyati yuzaga kelgan. Ushbu tizim moli-
yaviy oqimlarni tartibga solish uchun haqiqatan ham keng imkoniyatlarga ega bo‘ladi. Keyingi mantiqiy qadam 
QQSni YEIning federal soliqiga aylantirish va keyin uni Ittifoqning markaziy organlariga taqsimlashdan iborat 
bo‘ladi. YEIga a’zo davlatlar hozirda bu yo‘nalishda harakat qilishga tayyor emaslar, chunki bu ularning fiskal 
sohadagi moliyaviy mustaqilligini buzilishini anglatadi.

Xulosa qilib shuni ta’kidlaymizki, Yevropa QQS o‘z rivojlanishida uzoq yo‘lni bosib o‘tgan va bugungi kunda 
YEI mamlakatlari uni o‘z hududlarida samarali QQS ma’murchiligini samarali amalga oshirishni ta’minlamoqda. 
Shu bilan bir qatorda, YEI  doirasida QQS ma’murchiligini yanada takomillashtirish uchun yangi chora-tadbirlar 
amalga oshirilmoqda.

